
গোটেক নৰৈলা তাত সমন্তে মাৰিলা।

উপায় কৰিয়া হৰি ভাৰ সংহাৰিলা॥

অপেশ্বৰাগণে দ্ৰৌপদীক লাগ পাই।

আনন্দ বঢ়াই দিলা চাপৰি বজাই॥৩৮৯

ৰদমন হুয়া দেবী তথাতে আছিলা।

অনন্তৰে গধুলিকা সময় মিলিলা॥

ইন্দ্ৰে আদেশিলা চন্দ্ৰ শুনিয়ো বচন।

পাঞ্চ ভাইৰ গাৱে কৰা অমৃত সিঞ্চন॥ ৩৯০

দ্ৰৌপদীক অমৃত পায়স খুৱাইয়োক।

পাঞ্চ ভাইক এক ঠাই কৰি ৰাখিয়োক।

বাসবৰ বচন শুনিয়া শূলদ্ধৰ।

অমৃত পায়স আনি ভুঞ্জাইলা সত্বৰ॥৩৯১

পাঞ্চ পাণ্ডবক একঠায়ে ৰাখিলন্ত।

অপেশ্বৰা সঙ্গে দ্ৰৌপদীও বহিলন্ত॥

জন্মিজয় বোলে গুৰু মিলিলা সংশয়।

পিতামহী প্ৰৌপদীয়ে সৈন্যক মাৰয়॥৩৯২

তেবে কালকুঞ্জ বীৰ কোথাত আছিলা।

পুনৰূপি চাপি সিতো ৰণ নকৰিলা।

কিবা শৰ ছেটি পাই নিজ ঘৰে গৈলা।

কিবাঁ তীৰ অন্তৰিয়া অন্য ৰৈলা॥৩৯৩

ব্যৱহাৰৰ চৰ্তাৱলীত বিস্তাৰিত ভাবে চাওক।

